
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

2009 – 2011 воясын видз-му овмöсса тöвар вöчысьяслы видз-му овмöс производстволöн шöр туйвизьяс серти, кутшöмъяс сьöмöн могмöдсьöны  субсидияясöн федеральнöй бюджетысь, государствосянь отсöг сетан пöрадок йылысь

Медым збыльмöдны «2009 во вылö да 2020 да 2011 воясса планöвöй кадколаст вылö федеральнöй бюджет йылысь» федеральнöй оланпасса 7 статья,  «2008 – 2012 вояс вылö видз-му овмöс сöвмöдан да видз-му овмöс прöдукция, сырьё да сёян-юан рынокъясöн веськöдлан государственнöй уджтас йылысь»  Россия Федерацияса Правительстволöн 2007 во июль 14 лунся 446 №-а шуöм, Коми Республикаса Правительство шуис:

1. Вынсьöдны 2009 – 2011 воясын видз-му овмöсса тöвар вöчысьяслы видз-му овмöс производстволöн шöр туйвизьяс серти, кутшöмъяс сьöмöн могмöдсьöны  субсидияясöн федеральнöй бюджетысь, государствосянь отсöг сетан пöрадок содтöд серти.

2. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикаса архитектура, стрöитчöм да коммунальнöй овмöс кузя министр И.А. Поздеевлы.

3. Тайö шуöмыс вынсялö сiйöс кырымалан лунсянь.
Коми Республикаса Юралысь                                                     В.Торлопов

Сыктывкар

2009 вося май 20 лун

126 №

ВЫНСЬÖДÖМА
Коми Республикаса Правительстволöн 

2009 во май 20 лунся 126 №-а шуöмöн

(содтöд)

2009 – 2011 воясын видз-му овмöсса тöвар вöчысьяслы видз-му овмöс производстволöн шöр туйвизьяс серти, кутшöмъяс сьöмöн могмöдсьöны  субсидияясöн федеральнöй бюджетысь, государствосянь отсöг сетан 
ПÖРАДОК

1. Тайö пöрадокыс  урчитö 2009 – 2011 воясын  видз-му овмöсса тöвар вöчысьяслы, граждана, кодъяслöн аспом подсобнöй овмöс, кындзи (водзö - видз-овмöс  тöвар вöчысьяс) видз-му овмöс производстволöн шöр туйвизьяс серти, кутшöмъяс сьöмöн могмöдсьöны  субсидияясöн федеральнöй бюджетысь, государствосянь субсидияясöн отвсöг сетöм (водзö – государствосянь отсöг), мый урчитöма «2009 - 2011 воясын Россия Федерацияса субъектъяслöн бюджетъяслы федеральнöй бюджетысь  ыж видзöмлы, войвыв кöр видзöмлы да табунöн вöв видзöмлы отсöг сетан правилöяс вынсьöдöм йылысь да Россия Федерацияса Правительстволысь  öткымын акт вынтöмöн лыддьöм йылысь» Россия Федерацияса Правительстволöн  2008 во декабр 31 лунся 1084 №-а,  «2009 - 2011 воясын Россия Федерацияса субъектъяслöн бюджетъяслы федеральнöй бюджетысь  племеннöй скöт видзöмлы отсöг юклан да сетан правилöяс вынсьöдöм йылысь» Россия Федерацияса Правительстволöн  2009 во январ 31 лунся 79 №-а, «2009 - 2011 воясын Россия Федерацияса субъектъяслöн бюджетъяслы федеральнöй бюджетысь  быдмöг видзöмлöн торъя отрасльувлы отсöг сетан правилöяс вынсьöдöм йылысь» Россия Федерацияса Правительстволöн  2009 во январ 31 лунся 80 №-а шуöмъясöн.

2. Видз-му овмöс тöвар вöчысьяслы государствосянь отсöг сетöны татшöм туйвизьяс серти:

а)  войвыв кöр видзöм да табунöн вöв видзöм;

б) племеннöй скöт видзöм;

в) быдмöг видзöмлöн торъя отрасльувлы отсалöм.

да  тсöг ъясысь

3. Войвыв кöр видзöм да табунöн вöв видзöм вылö субсидияяс сетöны видз-му овмöс тöвар вöчысьяслы, кодъяс рöдмöдöны войвыв кöръясöс. Войвыв кöр видзöм да табунöн вöв видзöм вылö субсидияяс сетöны войвыв кöръяс видзöм вылö 184,18 шайт мында öти кöр воын видзöм вылö мунан финансöвöй во заводитчöм вылö Государственнöй статистикалöн федеральнöй службаöн эскöдöм пемöсъяслысь лыд арталöмöн.

4. Племеннöй скöт видзöм вылö субсидияяс сетöны ставкаяс серти, кутшöмъясöс урчитöма Россия Федерацияса видз-му овмöс министерство:

а) видз-му овмöс тöвар видзысьяслы, кутшöмъясöс пыртöма Коми Республикаса Правительствоöн сетöм серти Россия Федерацияса видз-му овмöс министерствоöн вынсьöдöм лыддьöгö, - видз-му овмöсса племеннöй маточнöй пемöсъясöс видзöм вылö мунан финансöвöй во заводитчöм вылö Государственнöй статистикалöн федеральнöй службаöн эскöдöм пемöсъяслысь лыд арталöмöн 1 условнöй юр вылö (яя да йöла скöт видзöмын – 1 мöсöс, кутшöм вайис ловъя куканьöс отчётнöй финансöвöй воын, арталöмöн);

б) видз-му овмöс пемöсъясöс искусственнöя тырсьöдöм кузя организацияяслы, кутшöмъясöс пыртöма Коми Республикаса Правительствоöн сетöм серти Россия Федерацияса видз-му овмöс министерствоöн вынсьöдöм лыддьöгö:
племеннöй öш-производительясöс видзöм вылö – 1 юр вылö ставка серти;

племеннöй стадаясысь, кутшöмъясöс пасйöма государственнöй племеннöй регистрын, а сiдзжö импорт серти племеннöй öш-производительясöс ньöбöм вылö – ловъя сьöктаын 1 киллограмм ставка серти;

в) видз-му овмöс тöвар вöчысьяслы:

племеннöй стадаясысь, кутшöмъясöс пасйöма государственнöй племеннöй регистрын, а сiдзжö импорт серти племеннöй том пемöсъясöс ньöбöм вылö – ловъя сьöктаын 1 киллограмм ставка серти;

видз-му овмöс пемöсъясöс искусственнöя тырсьöдöм кузя организацияясысь племеннöй öш – производительяслысь, кутшöмъяслысь прöверитöма быдтаслысь качество да пасйöма государственнöй племеннöй регистрын  племеннöй качествояслысь бур донъялöм, кöйдыс ньöбöм  вылö - 1 дозаысь ставка серти.

5. Быдмöг видзöмлöн торъя отрасльувлы субсидияяс сетöны Россия Федерацияса видз-му овмöс министерствоöн пасйöм ставка серти:

а) элитнöй кöйдыс вöдитöмлы отсöг сетöм вылö видз-му овмöс тöвар вöчысьяслы элитнöй кöйдыс российскöй вöчысьяслысь, кöйдыс дасьтан заводъяслысь видз-му овмöс культураяс, кутшöмъяслысь лыддьöгсö вынсьöдöма Россия Федерацияса видз-му овмöс министерствоöн, элитнöй кöйдыс ньöбöм вылö – 1 тонна кöйдысь ставка серти;

б) видз-му овмöс тöвар вöчысьяслы Войвыв районъясын да накöд öткодялöм местаясын кöрым культура быдтöм могысь кöйдыс вайöм вылö, тшöтш и гöль муясын быдмöг прöдукция быдтöм вылö, сы лыдын:

Россия Федерацияса видз-му овмöс министерствоöн вынсьöдöм кöрым культура быдтöм вылö лыддьöг серти Войвыв районъясын да накöд öткодялöм местаясын, кöнi оз вöчны кöйдыссö природно-климатическöй условиеяс понда, кутшöмлысь лыддьöгсö вынсьöдö Россия Федерацияса видз-му овмöс министерство, - ставка серти, мый арталöма прöчентын кöйдыс ньöбöм вылö рöскод серти вайöм тöд вылын кутöмöн;

гöль муяс воан урожайлы дасьтöм вылö – мулöн 1 гектар вылö ставка серти.

6. Медым босьтны тайö Пöрадоклöн 3 – 5 пунктъясын пасйöм субсидияяс, видз-му овмöс тöвар вöчысьяс сетöны Коми Республикаса видз-му овмöс да сёян – юан министерствоö коран субсидияяс йылысь справка-рöштшöт да мукöд документ Россия Федерацияса видз-му овмöс министерствоöкöд сöгласуйтöм Коми Республикаса видз-му овмöс да сёян-юан министерствоöн урчитöм лыддьöг кузя да индöм кадö.

7. Коми Республикаса видз-му овмöс да сёян-юан министерство сетöм коран субсидияяс йылысь справка-рöштшöтъяс вылö подуласьöмöн дасьтö коран субсидияяс йылысь юöръяс да сетö найöс Россия Федерацияса сьöм овмöс министерстволы.

8. Коми Республикаса видз-му овмöс да сёян-юан министерство могмöдö сьöмöн Коми Республикаса сьöм овмöс министерствоö сетöм коран субсидияяс йылысь юöръяс да тайö Пöрадокса 6 пункт серти урчитöм лыддьöг кузя документъяс вылö подуласьöмöн Коми Республикалы та вылö локтан финансöвöй воын урчитöм бюджетнöй ассигнованиеяс мында.

9. Государствосянь отсöг вылö урчитöм федеральнöй бюджетысь  воöм субсидияяс вуджöдöны  Коми Республикаса сьöм овмöс министерствоын восьтöм Коми Республикаса видз-му овмöс да сёян-юан министерстволöн лицевöй тшöт вылысь видз-му овмöс тöвар вöчысьяслöн тшöтъяс вылö тайö Пöрадокса 6 пунктын пасйöм документъяс вылö подуласьöмöн.

10. Государствосянь отсöг вылö урчитöм федеральнöй бюджетысь  воöм сьöм лоö торъя могаöн да сійöс оз позь видзны мöд могъяс вылö.

Вудж. Коснырева Е.Г., 6357пас 

